
Комиын дасьтасны бизнеслы регионсянь отсалан мераяс серти навигатор
Та йылысь юӧртісны Коми Республикаса Юралысь Владимир Уйбалӧн регионса Веськӧдлан котыркӧд быдвежонся оперативнӧй сӧвещание дырйи, мый вӧлі талун, ода-кора тӧлысь 16 лунӧ. Сӧвещаниеӧ пырӧдчысьяс видлалісны экономика зумыда сӧвмӧдан юалӧмъяс.
Коми Республикаса Веськӧдлан котырӧн Юрнуӧдысьӧс Медводдза вежысь Эльмира Ахмеева юӧртіс Регионса штаблӧн ода-кора тӧлысь 12 лунся заседаниелӧн кывкӧртӧдъяс йылысь.
Заседаниелӧн медшӧр помшуӧмӧн лоис бизнес субъектъяслы содтӧд отсалан мераяс примитӧм. Тайӧ Л-410 самолётъяс вежӧм вылӧ Ан-24 самолёт ньӧбӧм могысь «Комиавиатранс» акционер котырлы сьӧмӧн отсалӧм, «Комиагролизинг» ичӧт кывкутана котырлы сьӧм содтӧм, вот перъян кокньӧдӧм системаӧн вӧдитчысь ИТ-компанияяслы вотъяс чинтӧм.
Коми Республикаса цифра отсӧгӧн сӧвмӧдан, йитӧд да юӧр сетан да Коми Республикаса экономика сӧвмӧдан да промышленносьт министерствояс дасьтӧны навигаторлысь пилотнӧй версия. Сы отсӧгӧн лоас кокньыдджык тӧдмасьны бизнеслы Коми Республикаса Веськӧдлан котырӧн вӧзйӧм отсалан мераясӧн. Водзӧ навигаторӧ кӧсйӧны содтыны гражданалы отсӧг йылысь юӧр.
Ода-кора тӧлысь 12 лунӧ кырымалӧма Регионса промышленносьт сӧвмӧдан фондлысь сьӧмсӧ содтӧм вылӧ федеральнӧй сьӧмкудйысь Коми Республикаса сьӧмкудйӧ сьӧмкудкостса трансферт сетӧм йылысь артмӧдчӧм. Фондлысь грантъяссӧ веськӧдасны оборотнӧй сьӧм содтӧм могысь промышленносьт субъектъясӧн кредитнӧй организацияяскӧд кырымалӧм кредитнӧй сёрнитчӧмъяс серти прӧчентъяс вештӧм вылӧ ӧтувъя рӧскод юкӧнсӧ компенсируйтӧм вылӧ. Ставнас та вылӧ сетасны 29,6 млн шайт. Коми Республикаса предприятиеяссянь сетӧма нин 4 заявка.
Эльмира Ахмеева юӧртіс Коми Республикаса Юралысь Владимир Уйбалы сы йылысь, мый федеральнӧй Веськӧдлан котырын видлалӧны Коми Республикаӧс социальнӧя да экономика боксянь сӧвмӧдан уджтас серти торъя проектъяс. Ода-кора тӧлысь 19 лунӧ лоас транспорт инфраструктура сӧвмӧдан юкӧнын мероприятиеяс, «Интаса» шахта тупкылӧм, вӧр овмӧс котыртан да нуӧдан уджъяс, Сыктывкарын Сыктыв юлӧн шуйга берег вылысь набережнӧй бурмӧдӧм-мичмӧдӧм серти сӧгласительнӧй сӧвещание. Сӧвещаниеӧ пырӧдчасны Россияса энергия министерствоӧс, Россияса вӧр-ва министерствоӧс, Россияса транспорт министерствоӧс, Росавтодорӧс, «Россияса кӧрт туйяс» восьса акционер котырӧс, Россияса стрӧитчан министерствоӧс, Ростехнадзорӧс, Росморречфлотӧс да Росприроднадзорӧс петкӧдлысьяс.
Сӧвещание дырйи сідзжӧ юӧртісны неважӧн примитӧм федеральнӧя отсалан мераяс йылысь.
Россия Федерацияса сьӧм овмӧс министерство дасьтіс Россия Федерацияса субъектъясӧн сьӧмкуд кредитъяс сетан, наӧн вӧдитчан да найӧс бергӧдан правилӧяс. Регионъяс да муниципалитетъяс вермасны босьтны вонас 0,1 % ставка серти сьӧмкуд кредитъяс. Тайӧ сетас позянлун вежны дона рыночнӧй заёмъяссӧ да чинтыны местаяс вылын уджйӧзъяс. Чайтӧны, мый мераыс заводитас уджавны 2022 вося ода-кора тӧлысь помсянь.
Урчитӧма кокньӧдӧм кредитъяс Ылі Асыввыв федеральнӧй кытшса да Россиялӧн арктика зонаса инвесторъяслы, кодъяс збыльмӧдӧны 1 млрд шайтсянь проектъяс да на серти лӧсьӧдасны 250 выль уджалан места. Кутасны субсидируйтны тайӧ проектъяс збыльмӧдӧм вылӧ босьтӧм кредитъяс серти прӧчент ставкасӧ.
Россия Федерацияса экономика сӧвмӧдан министерство уджалӧ шӧр бизнеслы ВЭБ.РФ поручительство улӧ кредит сетан уджтасъяс паськӧдӧм серти. Вӧдитчыны тайӧ мераӧн вермасны заём босьтысьяс, кодъяс быдмисны ичӧт да шӧр предпринимательствоысь, да такӧд тшӧтш эз пырны система артмӧдысьяслӧн лыддьӧгӧ. Тайӧ промышленносьт, машина вӧчан, обработайтан производствояс юкӧнын, агропромышленнӧй комплексын уджалысь бизнес.
Паськӧдӧма инфраструктура облигацияяслӧн механизмӧн вӧдитчан позянлунъяссӧ. Ӧні сійӧн позьӧ вӧдитчыны кар-сиктъяс бурмӧдан-мичмӧдан проектъясын. Инфраструктура облигацияяслӧн механизмыс паськалӧ тшӧтш концессионнӧй проектъяс да канму-аспом уджъёртасян проектъяс вылӧ, кутшӧмъяслӧн збыльмӧдан кадколастыс 49 воӧдз.

В Коми разработают навигатор по мерам региональной поддержки бизнеса
Информация об этом прозвучала на еженедельном оперативном совещании Главы Республики Коми Владимира Уйба с Правительством региона, которое состоялось сегодня, 16 мая. На совещании рассмотрены вопросы обеспечения устойчивого развития экономики.
Первый зампред Правительства Коми Эльмира Ахмеева проинформировала об итогах заседания Регионального штаба, который состоялся 12 мая. 
Ключевым решением прошедшего заседания стало принятие дополнительных мер поддержки субъектов бизнеса. Это оказание финансовой помощи АО «Комиавиатранс» в целях приобретения самолета Ан-24 для замены самолетов Л-410, докапитализация ООО «Комиагролизинг», снижение налоговой нагрузки для ИТ-компаний, применяющих упрощенную систему налогообложения. 
Министерством цифрового развития и массовых коммуникаций Республики Коми совместно с Минэкономразвития и промышленности Республики Коми ведётся разработка пилотной версии навигатора, который поможет сориентироваться в предлагаемых Правительством Республики Коми мерах поддержки бизнеса. В дальнейшем планируется расширять наполнение навигатора информацией о поддержке для граждан. 
12 мая заключено Соглашение о предоставлении межбюджетного трансферта из федерального бюджета бюджету Республики Коми на докапитализацию Регионального фонда развития промышленности. Гранты фонда будут направлены на компенсацию части затрат на уплату процентов по кредитным договорам, заключенным субъектами промышленности с кредитными организациями в целях пополнения оборотных средств. Общий объём данной поддержки составляет 29,6 млн рублей. Уже подано 4 заявки от предприятий Республики Коми. 
Эльмира Ахмеева проинформировала Главу Республики Коми Владимира Уйба о том, что согласование Программы социально-экономического развития Республики Коми в федеральном Правительстве перешло в стадию детальных обсуждений по конкретным проектам. 19 мая состоится согласительное совещание по мероприятиям в сфере развития транспортной инфраструктуры, консервации шахты «Интинская», лесоустроительным работам и благоустройству набережной на левом берегу реки Сысола в Сыктывкаре. Совещание состоится с участием представителей Минэнерго России, Минприроды России, Минтранса России, Росавтодора, ОАО «РЖД», Минстроя России, Ростехнадзора, Росморречфлота и Росприроднадзора. 
На совещании были озвучены также недавно принятые меры федеральной поддержки. 
Минфином РФ разработаны Правила предоставления, использования и возврата бюджетных кредитов субъектами Российской Федерации. Регионы и муниципалитеты смогут брать бюджетные кредиты по ставке 0,1% годовых. Это позволит заместить дорогие рыночные заимствования и снизить долговую нагрузку на местах. Предполагается, что мера начнет действовать в конце мая 2022 года. 
Предусматривается льготные кредиты для инвесторов Дальневосточного федерального округа и Арктической зоны России, реализующим проекты от 1 млрд рублей и с созданием 250 новых рабочих мест. Субсидироваться будет процентная ставка по кредитам, привлеченным на цели реализации данных проектов. 
Минэкономразвитием РФ ведётся работа по расширению программ кредитования под поручительство ВЭБ.РФ для среднего бизнеса. Воспользоваться мерой смогут те заёмщики, которые выросли за рамки малого и среднего предпринимательства, и вместе с тем не вошли в список системообразующих. Это бизнес, который работает в сфере промышленности, машиностроения, обрабатывающих производств, в агропромышленном комплексе. 
Расширены возможности использования механизма инфраструктурных облигаций. Его теперь можно применять в проектах благоустройства городских и сельских территорий. Действие механизма инфраструктурных облигаций распространяется также на концессионные проекты и проекты государственно-частного партнёрства со сроком реализации до 49 лет. 

